
Kailasashaile Ashtadikpratishthitan Nishadhahemakutadikrita Shiva Stuti

ಕೈಲಾಸಶೈಲೇ ಅಷ್ಟದಿಕ್ಪ್ರತಿಷ್ಠಿತಾನ್
ನಿಷಧಹೇಮಕೂಟಾದಿಕೃತಾ ಶಿವಸ್ತುತಿಃ

ಸ್ಕಂದಃ -
ತತ್ರ ಶೈಲಾಶ್ಶಿವೇನೈವ ಚಾಷ್ಟದಿಕ್ಷು ಪ್ರತಿಷ್ಠಿತಾಃ .
ನಿಷಧೋ ಹೇಮಕೂಟಶ್ಚ ವಿಂಧ್ಯೋ ಮಲಯದರ್ದುರೌ .. 28.4..

ಮಂದರೋ ಹಿಮವಾಂಶ್ಚೈವ ನೀಲೋಽತ್ರೈವ ಪ್ರಕಾಶಿತಃ .
ತೇಷಾಂ ತಪಸ್ಯಯಾ ಶಂಭುಸ್ಸಂತುಷ್ಟೋ ನಿತರಾಂ ತದಾ .. 28.5..

ಸ್ವಾವಾಸೇಽಪಿ ಮಹಾಶೈಲೇ ಮಹಾಕೈಲಾಸಪರ್ವತೇ .

ತೇಷಾಂ ನಿತ್ಯಂ ನಿವಸತಿಂ ದದೌ ಕಾರುಣ್ಯತಶ್ಶಿವಃ .. 28.6..
ಪೂರ್ವತೋ ನಿಷಧೋ ಭಾತಿ ಚಾಗ್ನೇಯ್ಯಾಂ ಹೇಮಕೂಟಕಃ .
ವಿಂಧ್ಯೋಽಸೌ ದಕ್ಷಿಣೇ ಭಾತಿ ಮಲಯೋ ನೈರೃತೇ ಸ್ಥಿತಃ .. 28.8..
ವಾರುಣ್ಯಾಂ ದರ್ದುರೋ ಭಾತಿ ವಾಯವ್ಯಾಂ ಭಾತಿ ಮಂದರಃ .
ಹಿಮವಾನುತ್ತರೇ ಭಾತಿ ಚೈಶಾನ್ಯಾಂ ನೀಲಪರ್ವತಃ .. 28.9..
ಅಷ್ಟದಿಕ್ಷು ಸ್ಥಿತಾ ಏತೇ ಮಹಾಕೈಲಾಸಪರ್ವತೇ .

ಸ್ವಮೌಲಿಭಿರ್ಭಾಸಯಂತಿ ದಿಶಾಂ ಸ್ತೋಮಂ ನಗೋತ್ತಮಾಃ .. 28.10..
ಶೃಣುಷ್ವ ಜೈಗೀಷವ್ಯತ್ವಂ ಪಾಪಭಂಗಾಯ ಕೇವಲಂ .

ನಿಷಧೇಶೋ ಹೇಮಕೇಶೋ ವಿಂಧ್ಯೇಶೋ ಮಲಯೇಶ್ವರಃ .. 30.63..
ದರ್ದುರೇಶೋ ಮಂದರೇಶೋ ಹಿಮಶೈಲೇಶ್ವರೋ ಹರಃ .
ನೀಲೇಶ್ವರೋಽಹಿ ಪರಿತೋ ಮಹಾಸೌಧವರಾಶ್ರಯಾಃ .. 30.64..
ರಮ್ಯಗೋಪುರಕೋಪೇತಾ ನಗಾಸ್ತತ್ರ ವಪುರ್ಧರಾಃ .
ಪೂಜಯಂತ್ಯತ್ರ ಲಿಂಗಾನಿ ಬಿಲ್ವಪತ್ರೈರ್ಮನೋಹರೈಃ .. 30.65..
- -

ನಿಷಧಃ -
ನಿಷಧೇಶಂ ಭವರೋಗಭೇಷಜಂ ಸುನಿಷಣ್ಣಂ ಸಕಲೇಽಪಿ ಭೂತವರ್ಗೇ .

ವಿಷಮಾಕ್ಷಂ ಕಲುಷೈರ್ವಿಹೀನದೇಹಂ ಪ್ರಣಮಾಮೀಶ್ವರಮೇವಮೇವ ನಿತ್ಯಂ ..

28.31..

ಹೇಮಕೂಟಃ -

ಪಾಪಾದ್ರಿಕೂಟಕುಲಿಶೋತ್ತಮ ಹೇಮಕೂಟ ವೀಟೀಕೃತಾಖಿಲ ಸುಮೇರುಜ
ಹೇಮಕೂಟ .

ಪ್ರೋದ್ಯತ್ಸುಧಾಂಶುಚಯಮೌಲಿತಟೋರುಭಾಸ್ವತ್ಕೋಟೀರಘೋಟಕಕೃತಾಗಮಕೂಟ
ಪಾಹಿ .. 28.49..

ವಿಂಧ್ಯಃ -
ವಿಂಧ್ಯೇಶ ವಂಧ್ಯದಿವಸೋ ನಭವೇತ್ಕದಾಚಿತ್ವತ್ಪಾದಪುಜನನತಿಸ್ತುತಿಭಿರ್ಮಮಾದ್ಯ
.

ವಂಧ್ಯೋಽಪಿ ತ್ವತ್ಪದನಿವೇದಿತಭೋಜ್ಯಭುಕ್ಸ್ಯಾದ್ವಿಂಧ್ಯೋಪಮಂ ದೃಢತರಂ ಹಿ
ಸುತಂ ಲಭೇತ .. 29.20..

ಮಲಯಃ -
ಮಲಯೇಶ ಮಹೇಶ ಶಂಕರ ಪ್ರಮಥಾಧೀಶ್ವರ ಚಾರುಚಂದ್ರಮೌಲೇ .

ತ್ವಯಿಜಾತಮಿದಂಜಗತ್ಕಿಲಾಪಿ ಶಂಭೋಪ್ರಲಯಂಯಾತಿಲಯೇತ್ವದೀಯಕುಕ್ಷೌ
.. 29.34..

ದರ್ದುರಃ -
ಪಾಪಾಪಾರಮತಂಗಕುಂಭಹರಣೇ ತ್ವಂ ಶಂಕರೋ ದರ್ದುರೋ
ಭೀಮೋಽಹೀಶ್ವರಕಂಕಣೋತ್ತಮಲಸತ್ಪಾಣೀನಖೋದ್ಯತ್ಪ್ರಭಃ .
ಸಿಹ್ಮಸ್ಸರ್ವಸುರೇಶ್ವರೋ ಹಿ ಭಗವಾನಿಂದೂಕಪರ್ದೋಜ್ವಲಃ
ಸರ್ವೇಷಾಂ ಜನಿತಾ ಗರಾಂಚಿತಗಲಃ ಕಾಶೇ ಗುಣೈರ್ವಾಚಕಃ .. 29.50..
(ಸರ್ವೇಷಾಂ ಜನಿತಾ ಗರಂಜರಯಿತಾ ಕೇಶಂ ಗುಣೈರ್ವಾಚಕಃ) .. 29.50..
(ಸರ್ವೇಷಾಂ ಜನಿತಾ ಗಹರಂಜರಯಿತಾ ಕೇಶೋ ಗುಣೈರ್ವಾಚಕಃ) .. 29.50..
ಮಂದರಃ -
ಶ್ರೀಮಂದರೇಶವಿವಿಧಾಗಮಮೌಲಿವೃಂದಸಂದೋಹನಂದಿತಪದಾಂಬುಜಭೃಂಗಭಾವಂ
.

ಸಂಪ್ರಾರ್ಥಯಾಮಿತರುಣೇಂದುಕಲಾಲಲಾಮವೃಂದಾರವಂದಿತಪದಾಂಬುಜಸೇವಯಾಹಂ
.. 30.18..

ಹಿಮವಾನ್ -

ಪರಿಣತಹಿಮಧಾಮಕಾಂತಿರಾಜಜ್ಜಟಯಾಲಂಕೃತಗಂಗಯೋರುಭಾಸಂ .

ಭವದಾನನಪಂಕಜೋತ್ಪಲಾಭೈ ರವಿಸೋಮಾನಲಲೋಚನೈರ್ವಿಲೋಕಯಾಶು(+ಮಾಂತವಂ)
.. 30.46..

ನೀಲಃ -
ನೀಲಲೋಹಿತ ಮಹಾಗರಕಂಧರಾಮಲಕಪಾಲಭುಜಂಗವಿಭೂಷಣ .

ಕಾಲಕಾಲಭಗವನ್ಕೃಪಾಂಬುಧೇ ತಾರಯಾಶು ಭವಸಂಸೃತಿಜಾಲಂ .. 30.67..

2 sanskritdocuments.org



ಕೈಲಾಸಶೈಲೇ ಅಷ್ಟದಿಕ್ಪ್ರತಿಷ್ಠಿತಾನ್ ನಿಷಧಹೇಮಕೂಟಾದಿಕೃತಾ ಶಿವಸ್ತುತಿಃ

ಗಿರಯಃ -
ಹರ ಹರ ಪರಮೇಶ ದೇವದೇವ ತ್ರಿಪುರಯಮಾಂಧಕಜಾತಭೀತಿನಾಶ .

ಅಗಪತಿತನಯಾಧವ ಪ್ರಭೋ ನಃ ಪರಿಪಾಹೀಶ್ವರ ದೇವಸಾರ್ವಭೌಮ .. 30.69..

ಭವತಾ ಭವತಾಪಹಾರಿಣಾ ವಸತಾ ನಾಕಶಿರೋತ್ಥಸೌಧಮೌಲೌ .

ವಯಮಪ್ಯಮಲಾ ನಗಾಶ್ಶಿಲಾಭಿರ್ನಗವಲ್ಲೀತೃಣಪಕ್ಷಿವೀರುಧೈಃ .. 30.70..
ಸುಮೃಗೈರಪಿ ಚಂದ್ರಚೂಡ ಶಂಭೋ ಗತಿಭಾಜಸ್ಸುತರಾಂ ಚ ಧನ್ಯಧನ್ಯಾಃ .
ವೇದೇಷು ಪ್ರಥಿತೋಽಸಿ ರುದ್ರ ಭಗವನ್ಮೀಢುಷ್ಟಮಶಂಕರೋ
ಬಭ್ರುಶ್ಶಂಭುರಖಂಡಘೋಷಕರಣಶ್ಚೋಗ್ರೋಽಸಿ ಭೀಮೋಽಸಿ ಚ .

ಅಸ್ಮಾಕಂತ್ವಧಿಪೋಽಸಿ ಪಾಹಿ ದಯಯಾ ಖ್ಯಾತೋ ನಿರೀಶೋಽಪಿ ಚ .. 30.71..

.. ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಕೈಲಾಸಶೈಲೇ ಅಷ್ಟದಿಕ್ಪ್ರತಿಷ್ಠಿತಾನ್
ನಿಷಧಹೇಮಕೂಟಾದಿಕೃತಾ ಶಿವಸ್ತುತಿಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 28-29-30.

ವಾವೃತ್ತಶ್ಲೋಕಾಃ ..
- .. shrIshivarahasyam . mAheshvarAkhyaH prathamAMshaH . adhyAyaH 28-29-30.

vAvRRittashlokAH ..

Notes:

Skandaಸ್ಕಂದ outlines to Jaigīṣavyaಜೈಗೀಷವ್ಯ; the eulogies to Śivaಶಿವ, recited by the

eight mountains stationed in the eight directions - Aṣṭadiśāḥಅಷ್ಟದಿಶಾಃ around Mount

Kailāsa ಕೈಲಾಸ ಶೈಲ (viz. in Niṣadhaನಿಷಧ in the East, Hemakūṭakaಹೇಮಕೂಟಕ
in SouthEast, Vindhyaವಿಂಧ್ಯ in the South, Malayaಮಲಯ in SouthWest, Dardura

ದರ್ದುರ in the West, Mandara ಮಂದರ in NorthWest, Himavān ಹಿಮವಾನ್ in

the North and Nīla ನೀಲ in NorthEast), as they worship the respective Śivaliṅga-s

ಶಿವಲಿಂಗ (viz. Niṣadheśvaramನಿಷಧೇಶ್ವರಂ, Hemakūṭeśvaramಹೇಮಕೂಟೇಶ್ವರಂ,
Vindhyeśvaram ವಿಂಧ್ಯೇಶ್ವರಂ, Malayeśvaram ಮಲಯೇಶ್ವರಂ, Dardureśam

ದರ್ದುರೇಶಂ, Mandareśam ಮಂದರೇಶಂ, Himācaleśvaram ಹಿಮಾಚಲೇಶ್ವರಂ,
Nīleśam ನೀಲೇಶಂ ) at their residences - central to which is the Residence of the

ever compassionate Śiva ಶಿವ, who also sports with the Devī ದೇವೀ in all the eight

directions.

